
1. UVOD 
Regije su značajni subjekti ekonomskog i socijalnog razvoja Evropske unije i imaju važnu ulogu u procesu 
proširenja Evropske Unije i stvaranja jedinstvenog evropskog tržišta. Evropska Unija poslednjih decenija 
posebnu pažnju posvećuje regionalnom razvoju i podsticanju bržeg razvoja manje razvijenih regija. 
Europska unija je porodica evropskih demokratskih zemalja koje rade zajedno kako bi unaprijedile živote 
svojih građana i izgradile bolji svijet. Za samo pola stoljeća Unija je donijela Europi mir i blagostanje, 
jedinstvenu evropsku valutu – euro i bezgranično ‘jedinstveno tržište’. Ona je postala glavna trgovačka sila 
i svjetski lider u poljima kao što je zaštita okoline i pružanje pomoć zemljama u razvoju. 
Kako Bosna i Hercegovina napreduje na svom putu ka evropskim integracijama tako raste interes za 
Evropsku uniju i zato je neophodno da se zadovolji potreba za informacijama. 
Evropska unija je regionalna organizacija evropskih država kroz koju članice ostvaruju zajedničke ciljeve 
kao što su uravnotežen privredni i društveni razvoj, visoka razina zaposlenosti, te zaštita prava i interesa 
građana. Današnja Evropska unija rezultat je pedesetogodišnje evolucije koja je započela izgradnjom 
Evropske zajednice za ugalj i čelik. Potpisivanjem Rimskog ugovora u martu 1957., uspostavljena je EEZ i 
Euroatom, čime su udareni temelji današnje moderne Unije. 
2. KONCEPT EUROREGIJE 
EU sa ostatkom zemalja članica, te 268 regjja najznačajnija je svjetska ekonomsko-politička integracija. 
Na nivou EU uspostavljen je Komitet regija, “kao najznačajniji organ za koordinaciju i planiranje 
regionalnog razvoja na nivou Unije”. 
Počeo je sa radom 1994. godine, ima 222 predstavnika lokalnih i regionalnih vlasti. Postiče 
međuregionalnu saradnju, a posebno prekogranično povezivanje regija u transgranične regije. 
Prošlo stoljeće obilježili su proces globalizacije, integracije i proces regionalizacije. Na području Evrope 
ovi procesi su materijalizirani, s jedne strane, u Evropskoj uniji, kao najkompletnijoj ekonomskoj i 
monetarnoj integraciji zemalja članica i s druge, u financijski, ekonomski, pravno, institucionalno 
osnaženom položaju regija. Na području Evrope osnažen je položaj EU i regija, a relativiziran značaj 
državnih granica i država. 

